
ІСУС ХРЫСТОС
 УКРЫЖАВАНЫ ЛЮДЗЬМІ

Каля дзвюх тысяч гадоў таму па-за сценамі Ерусаліма да 
драўлянага крыжа, акружанага зацікаўленай і глумячай 
грамадой, прыбілі чалавека, нібыта гэта быў злачынец.

Хоць падчас свайго жыцця Ён дапамагаў многім і нікому 
не рабіў нічога дрэннага, Яго не прынялі. На Яго любоў 
народ адказаў тым, што змясціў Яго на крыж.

Як жа рэагаваў гэты ўкрыжаваны? Ён цярпліва трываў 
жудасны боль і з’едлівыя насмешкі. Замест таго каб 
абараняць сябе або заклікаць аб дапамозе, Ён маліў-
ся свайму Богу: «Ойча, даруй ім, бо не ведаюць, 
што робяць». Яго любоў была мацней за нянавісць 
людзей.

Гэтым укрыжаваным быў Ісус Хрыстос, 
Сын Божы!

ІСУС ХРЫСТОС
      ПАКАРАНЫ БОГАМ

Калі Ісус вісеў на крыжы, раптам стала цёмна. На праця-
гу трох гадзін Ён быў нябачны, бо перажываў пакаранне 
ад Бога, якое сваім грахоўным жыццём заслужылі мы.

Вось чаму ў канцы Ён усклікнуў: «Божа Мой, Божа 
Мой, чаму Ты Мяне пакінуў?» Гэты крык болю вы-
казваў самыя моцныя пакуты, якія Ён зведваў. У сваёй 
бясконцай любові Ён панёс суд Бога замест усякага, 
хто верыць у Яго.

Пасля гэтых трох гадзін зноў стала светла, і Сын Божы 
вымавіў: «Споўнілася!» І памёр. Сваімі пакутамі і смер-
цю Ён задаволіў неабходныя для збаўлення чалавецтва 
патрабаванні.

ВОСЬ ШТО ІСУС ХРЫСТОС 
         ЗРАБІЎ ДЛЯ BАС:

ХРЫСТОС таксама 
    раз пацярпеў 
  за грахі, СПРАВЯДЛIВЫ

 за НЕСПРАВЯДЛIВЫХ, 
     каб нас давесці да
              БОГА.
Біблія • 1-ы лiст Пётры, раздзел 3, верш 18

ТАМУ СЁННЯ ВАМ
       КІНУТЫ ВЫКЛІК:

УВЕР У ГОСПАДА 
ІСУСА ХРЫСТА, 

І БУДЗЕШ 
ЗБАЎЛЕНЫ ТЫ.

Біблія  • Дзеі, раздзел 16, верш 31

ІСУС ХРЫСТОС,
         ЗБАВІЦЕЛЬ

Слова крыжа кажа пра дзівосную любоў Бога. Ісус Хрыстос 
памёр там, каб збавіць грэшных людзей ад вечнага суда. 
Як мы можам прэтэндаваць на гэта збаўленне?

НАВЯРНIЦЕСЯ І ВЕРЦЕ ЕВАНГЕЛЛЮ!
Біблія • Ев. паводле Марка, раздзел 1, верш 15 

Кожны, хто прызнае, што ў вачах Бога яго жыццё не ў 
парадку, і вызнае Яму свае грахі, можа пакласціся на той 
факт, што на крыжы Ісус Хрыстос заплаціў за яго віну. 
Ён будзе вызвалены ад ношы граху і вераю здабудзе 
новае жыццё.

Гэта дастасавальна і да вас. Госпад Ісус памёр на крыжы 
і за вас і запрашае паверыць у Яго самога і ў Яго справу 
збаўлення.

ІСУС ХРЫСТОС,
         СУДДЗЯ

Слова крыжа паказвае нам, што справядлівасць Бога 
патрабуе пакарання за грахі. Вось чаму Госпад Ісус заняў 
тое месца ў Божым судзе дзеля ўсіх тых, хто верыць.

Калі вы праігнаруеце Ісуса Хрыста і пагардзіце Яго справай 
збаўлення, цяжар граху будзе па-ранейшаму гнесці вас. 
За ўсялякую здзейсненую правіну вас пасля смерці чакае 
суд Бога.

ХТО ВЕРЫЦЬ У ЯГО, НЕ БУДЗЕ 
АСУДЖАНЫ; А ХТО НЕ ВЕРЫЦЬ, УЖО 

АСУДЖАНЫ.
Біблія • Ев. паводле Яна, раздзел 3, верш 18

Слова крыжа заклікае вас прыняць Ісуса Хрыста як 
свайго Збавіцеля. У адваротным выпадку аднойчы вы 
сустрэнецеся з Iм як суддзёй!

 Слова крыжа для тых,
           што iдуць у 
  пагібель, ёсць вар’яцтва,
       а тым, што 
      iдуць у збаўленне,
              — сіла Божая!

Біблія • 1-ы лiст да Карынцянаў, раздзел 1, верш 18

Чытайце Біблію — Слова Бога!

